Հոկտեմբերի ֆլեշմոբի խնդիրների լուծումներ

Առաջին մակարդակ

1. Դավիթն ունի ավելի շատ խաղալիք, քան Հենրին, իսկ Նարեի խաղալիքները Դավթի խաղալիքներից շատ են։ Ո՞վ ունի ամենաքիչ խաղալիքները։
Սովորողներն իրենք, շատ ու քիչ հարաբերակցությունը դիտարկելով, կգտնեն լուծումը։ 
Կարծում եմ, որ նման դեպքում նաև թվեր կներմուծեն լուծման ընթացքում։ 
Կօգտագործենք ձեռքի տակ եղած միջոցներ կամ կընտրենք պայմանական խաղալիքներ։ 
Նաև կավելացնենք մասնակիցների թվաքանակը։ Այդպես, կարծում եմ, ավելի հետաքրքիր կլինի և քայլ առ քայլ խնդիրը կբարդանա։ 
Նախ կդիտարկենք Հենրիի և Դավիթի ունեցած խաղալիքների  հարաբերակցությունը։
 Խնդրի պայմանին հետևելով, բնականաբար, Դավիթի մոտ ավելի շատ կլինեն։  Այնուհետև՝ կդիտարկենք Դավիթի և Նարեի ունեցած խաղալիքները։ 
Արդյունքում՝  ամենաքիչ խաղալիքները  կունենա  Հենրին։ 

Արմինե Մովսիսյան
Տեսադասի ընթացքում սովորողների հետ քննարկեցինք մաթեմատիկայի հոկտեմբերյան ֆլեշմոբի բոլոր խնդիրները։ 

Խնդիրն ընթերցելուց հետո քննարկեցինք, թե ով ումից ավելի շատ կամ ով ումից ավելի քիչ խաղալիք ուներ, ով ամենաշատ խաղալիքներն ուներ, ով՝ ամենաքիչ։ Պարզ դարձավ, որ ամենաշատը Նարեի խաղալիքներն էին, իսկ ամենաքիչը՝ Հենրիինը։ 

Սովորողներից Վաչեն էլ որոշեց խնդիրը ներկայացնել այս տարբերակով․
Վաչե Կարոյան
Կարինե Մամիկոնյան
Այս խնդիրը շատ հեշտ է երրորդ դասարանի սովորողի համար, քննարկման կարիք չկա, ընդամենը ուշադիր պետք է կարդալ:

Առաջին պայմանը կարդալուց հետո՝ «Դավիթն ունի ավելի շատ խաղալիք, քան Հենրին», բարձրաձայն ասում ենք, որ Հենրին ունի քիչ խաղալիք:

Երկրորդ պայմանը չի վերաբերվում Հենրիին՝ «իսկ Նարեի խաղալիքները Դավթի խաղալիքներից շատ են»:

Պատասխան՝ Հենրի

Գոհար Սմբատյան
Այս անգամ ֆլեշմոբի խնդիրները քննարկեցինք  առցանց տարբերակով:  Սկզբում սովորողներից մեկը կարդաց խնդիրը և հասկացանք, թե մեզանից ինչ է պահանջվում:

Նշեմ , որ խնդիրը շատ հեշտությամբ լուծեցինք: Հիմնականում բոլորը միանգամից պատասխանեցին, որ Հենրիինն է ամենաքիչը: Իմ հարցին, թե ինչպես իմացան, սովորողներից մեկը միացավ և ցանկություն հայտնեց բացատրել , թե ոնց է մտածել. 

- Ընկեր Քրիստինե, ես էսպես եմ մտածել, որ եթե Դավիթի խաղալիքները Հենրիի խաղալիքներից շատ են, իսկ Նարեինն էլ Դավիթի խաղալիքներից են շատ, ուրեմն սկզբում կգտնեմ , թե ով ունի ամենաշատ խաղալիքները. ամենաշատը Նարեի  խաղալիքներն են, որովհետև Դավթի և Հենրիի խաղալիքներից շատ են,  իսկ հետո   ասվում է, որ Դավթի խաղալիքներն էլ Հենրիի խաղալիքներից են շատ,  էստեղ պարզ է դառնում, որ Նարեից հետո, շատ խաղալիք ունի Դավիթը, դե իսկ վերջում նոր Հենրին,  Նարե - Դավիթ –Հենրի է ստացվում, այսինքն՝ առաջինը՝ Նարեինն  է , հետո՝  Դավիթինը, իսկ ամենավերջում՝՝ Հենրիինը, ուրեմն ամենաքիչ խաղալիքներն էլ ունի հենց Հենրին:  

Մյուս սովորողներն էլ  համաձայնեցին և ասացին, որ նույն մեթոդով են լուծել: 

Քրիստինե Հովսեփյան
Ամենաշատ խաղալիքներ ունի Նարեն: Դավիթը Նարեից քիչ ունի: Իսկ Հենրին Դավթից քիչ ունի: Հետևաբար, քիչ խաղալիքներ ունի Հենրին:

Անահիտ Հարությունյան
Պատասխան՝ Հենրին: 
2. Արմենի գրքերը 13-ով շատ են Կարենի գրքերից: Նա իր գրքերից 3 հատը տվեց Կարենին: Դրանից հետո Արմենը Կարենից քանի՞ գիրք ավելի ունեցավ: 

Սովորողների հետ կարդացինք խնդիրը։ 

Առանձնացրինք  կարևոր պայման` ինչքան էլ գիրք ունենա Կարենը, Արմենը նրանից 13-ով պետք է շատ լինի։ Օրինակ` վերցրեցինք պայմանական թվեր, Կարենի գրքերի թիվը ընդունեցինք, որ 3 է, ըստ խնդրի պայմանի` Արմենի գրքերը կլինի 16` Կարենի գրքերից 13-ով շատ։ Արմենի գրքերից 3-ը տվեցինք Կարենին։ Արմենի մոտ մնաց 13 գիրք, Կարենի մոտ՝ 6 գիրք։ Հաշվեցինք ստացվեց, որ այս դեպքում էլ Արմենը 7 - ով ավելի գիրք ունեցավ։ Նույն սկզբունքով վերցրեցինք երկու տարբեր թվեր, որոնց տարբերությունը 13 է, սկսեցինք կատարել քայլերը, ինչպես նշված է խնդրում է։ Վերջում համոզվեցինք, որ երբ թվերը ընտրում ենք ըստ խնդրի պայմանի և սկսում ենք կատարել քայլերը, վերջում թվերի տարբերությունը 7 է ստացվում։ Արմենը ավելի է լինում 7-ով։ 

Մարգարիտ Հովնանայան

Խնդիրը կխաղանք:
Դասարանում շատ քանակի մատիտներ ունենք, գրքերը կփոխարինենք մատիտներով:  Սովորողներից մեկը իր մոտ կունենա 13 մատիտ, որից 3-ը կտա ընկերներից մեկին, արդյունքում իր մոտ կմնա 10 մատիտ, իսկ ընկերոջ մոտ կլինի 3 մատիտ:
Կտեսնենք, որ սովորողներից մեկն ունի 7 մատիտ ավել ընկերոջից: 
Ֆիզիկական միջավայրում անպայման կիրականացնենք:
Ազնիվ Մանուկյան
Խնդիրը սովորողների հետ քննարկեցինք առցանց հանդիպման ժամանակ: Քանի որ Արմենն իր ունեցած գրքերից 3 հատը տվեց Կարենին, ապա Արմենի գրքերը 3 -ով պակասեցին.
13 - 3 = 10  
Քանի որ Արմենն իր ունեցած գրքերից 3-ը տվեց Կարենին, ապա  Կարենի գրքերը սկզբնականից 3-ով շատացան, որի արդյունքում Արմենը Կարենից՝ 10 – 3 = 7 գիրք ավել ունեցավ: 

Մարիամ Խաչատրյան
Պատասխան՝ 7: 
3. Տիկին Արևը պատրաստում է բրդուճներ։ Յուրաքանչյուր բրդուճի մեջ դնում է երկու ձու: Քանի՞ բրդուճ կպատրաստի տիկին Արևը, եթե օգտագործի երկուսուկես տուփ ձու, ամեն տուփում՝ 24 ձու:

Խնդիրը կլուծեմ երկու տարբերակով: Առաջին տարբերակ՝ խոհանոցից կվերցնենք երեք տուփ ձու: Կկարդանք խնդիրը և կփորձենք քննարկել, հասկանալ թե ի՞նչ է պահանջում խնդիրը: Հետո կսկսենք հաշվել թե յուրաքանչյուր տուփում քանի՞ ձու կա: Կտեսնենք, որ ունենք երեք հատ 24: Այնուհետև խնդիրը մեկ անգամ էլ կկարդանք և կփորձենք հասկանալ  երկուսուկես տուփը որքան է:  Նախ կսպասեմ երեխաների արձագանքին, կտեսնեմ թե ինչ ընթացք կտան: Հետո երկու տուփը կառանձնացնենք , երրորդը կսկսենք բաժանել երկու մասի: Մեկը կթողնենք տուփի մեջ, մյուսը կտեղավորենք ափսեում այնքան մինչ բոլոր ձվերը կբաժանենք: Վերջում կհաշվենք, որ համոզվենք երկու կողմերում էլ հավասար քանակությամբ ձու կա: Համոզվելուց հետո կսկսենք հաշվել բոլոր տուփերը միասին քանի՞ ձու կա:
Հետո կվերածենք խաղի: Կահաշվենք մեկ ու կես տուփի ձվերի քանակը, երկու տուփի ձվերի քանակը: Այնուհետև երեք տուփն էլ կկիսենք, որ տեսնենք երեք հատ կես տուփում քանի՞ ձու կլինի: Այսպես կտեսնենք, որ երեք հատ կես տուփ ձուն հավասար է մեկ ու կես տուփ ձվերի քանակին:

Խաղալուց հետո կսկսենք հաշվել և հասկանալ 60-ի մեջ քանի՞ 2 կա, քանի որ ամեն բրդուճի մեջ կա երկու ձու: Երկուական հաշվելով կշարժվենք առաջ և կտեսնենք, որ 60 հատ ձվով կարող ենք պատրաստել 30 հատ բրդուճ: Այստեղ կրկին ցույց կտամ, որ 30-ը 60-ի կեսն է:

Երկրորդ տարբերակում կնկարենք երեք տուփ, յուրաքանչյուրում 24 ձու: Այնուհետև մի տուփի ձուն կկիսենք երկու հավասար մասերի, մի  մասը կթողնենք, մեկը կջնջենք ինչպես նկարում: Այնուհետև առաջին տարբերակի պես կշարունակենք հաշվել և ստանալ խնդրի պատասխանը: 

Արմինե Գյոնջյան
Առաջին դասարանցիների հետ քննարկեցինք խնդիրը առցանց դասի ժամանակ: Սկզբում 24 ձվի կեսը փորձեցինք հաշվել: Առանձնացրեցինք տասնյակն ու միավորը՝ 20 և 4, հետո առանձին- առանձին կիսեցինք՝  20-ի կեսը՝ 10, 4-ի կեսը՝ 2: Միացրեցինք 10-ը և 2-ը, ստացանք տասներկու: Դրանից հետո սկսեցինք նկարել ձվերը. 2 տուփ՝ 24, 24 և կես տուփ՝ 12 հատ: Նկարելուց հետո՝ հաշվեցինք, ստացանք 60: Հետո երկուական ձու վերցրեցինք օղակի մեջ՝ խմբավորեցինք, վերջում հաշվեցինք խմբերը, ստացանք 30:

Լուսինե Գասպարյան
Սկզբում հասկացանք, որ 24-ի կեսը 12-ն է, ապա անցանք խնդրին։ Նկարեցինք երեք տուփ, տուփերում ` 24, 24 և 12 հավկիթներ։ 3 տուփերի հավկիթները գումարեցինք ստացանք 60 հավկիթ։ Իմանալով, որ յուրաքնչյուր բրդուճի մեջ տիկին Արևը դնում է 2 հավկիթ, 60 հավկիթը բաժանեցինք 2-ի և իմացանք, որ տիկին Արևը 60 ձվով 30 բրդուճ է պատրաստել։ 

Լիանա Ռոզիկյան

Խնդիրը կարդալ, քննարկելուց հետո կանդրադառնանք կես հասկացությանը, երկրորդ քայլով կսկսենք նկարել 2 տուփ ձու` յուրաքանչյուրում 24 ձու, հետո կես տուփ ձու` 12 հատ ձու։ Երրոդ քայլով կսկսենք ձվերը երկուական խմբավորել ու կհաշվենք, թե քանի խումբ ստացվեց

Մերի Գրիգորյան

Պատասխան՝ 30:

Հետքաքրքիր է, որ ներկայացված լուծումներում սկզբում հաշվում են ձվերի քանակը, հետո որոշում, թե քանի բրդուճ կստացվի: Մերիի լուծումն էր մի քիչ տարբերվում: Իրականում, ինչպեսկվարվեր տիկին Արևը: Նա մի տուփ ձուն կդներ կողքին ու կսկսեր բրդուճները սարքել: Հետո կհաշվեր, որ սարքել է 12 բրդուճ: Նունյն կերպ կվարվեր երկրորդ տուփի ձվերի հետ՝ էլի 12 բրդուճ: Կմնար ձվերի կես տուփը, որից էլ կստանար ընդամենը 6 բրդուճ: Բոլորը միասին 30 բրդուճ:  Մինչև 60-ը հաշվելու կարիքը չէր լինի:

Գևորգ Հակոբյան

՝ վարունգը 20 դրամ, գազարը՝ 5: Ս
